
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১২


করেতে কুসুম-মালা তাম্বুল অধরে,

নিবিড় নিতম্বে চন্দ্র-হার ক্রীড়া-করে 

কবরী উপরে স্বর্ণ “প্রজাপতি” হয়,

কেঁপে কেঁপে কেঁপে যেন কত কথা কয়; 

বলে “চেয়ে দেখ মোরা” কত ভাগ্যবান, 

রূপসীর শিরে শোভি সবার প্রধান"; 

স্বভাব গোলাপ-আভ চিবুক তাহার, 

এক্ষণে পাউডার রাগে রঞ্জিত আবার;

কেন ওলো পদ্মমুখী এই অত্যাচার,  

হেন “রোজি চিকে” কেন মাখিস পাউডার,

নিটোল উজ্জ্বল কিবা মার্জ্জিত অধর; 

গরবে উন্নত যেন পীন পয়োধর; 

কণ্ঠস্থিত হার ভায় হয়ে নিপতন; 

দুলে দুলে করে যেন মধুর চুম্বন; 

সুললিত বক্ষস্থল ঈষদ্বিস্ফারিত, 

মৃদুল সমীরে যথা কুসুম কম্পিত; 

মৃণাল ভুজেতে চূড় নূতন প্যাটন; 

শান্তিপুর জিনি সূক্ষ্ম বাস পরিধান।

সজ্জা শেষ করি পদী দোলায়ে নিতম্বে; 

ধীরে ধীরে বসে গিয়া 'সোহাগ পালঙ্গে’; 

তথায় আসিয়ে সদী রহস্য উড়ায়। 

“কিস্ মি কুইকের” গন্ধ কেন তোর গায়; 

“কে করিবে কিস্ ওলো, মিস্ প্রাণেশ্বর 

“চড়েছেন ফাষ্ট ট্রেন এলনা খবর? 

পদী বলে “ওলো সদী তাও না জানিস; 

“তারেতে আমার কত এসে থাকে কিস্;

		 এই পাতা শেষ সম্পাদিত হয়েছে ১৭:৫১টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

